
अतारांकित प्रश्न संख्या 40
(जिसका उत्तर 11 दिसम्‍बर, 2018/20 अग्रहायण, 1940 (शक) को दिया जाना है)
कर्ज वसूली के काम में तेजी
40.
श्री लाल सिंह वड़ोदियाः 
क्या वित्त मंत्री यह बताने की कृपा करेंगे किः
(क)
क्या यह सच है कि कर्ज वसूली का काम तेज करने के कारण फंसे हुए कर्ज का आना प्रारम्भ हो गया है;

(ख)
यदि हां, तो क्या सरकार कर्ज वसूली का काम और तेज करने पर विचार कर रही है; और
(ग)
यदि हां, तो कब तक और यदि नहीं, तो इसके क्या कारण हैं?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) से (ग): समाधान प्रक्रिया से इरादतन चूककर्ताओं और संबंधित व्‍यक्तियों के प्रतिबंधित होने तथा दिवाला और शोधन अक्षमता संहिता 2016 के माध्‍यम से ऋणदाता-कर्जदार संबंधों में आधारभूत परिवर्तन हुआ है। परिणामस्‍वरूप, सार्वजनिक क्षेत्र के बैंकों ने चालू वित्‍तीय वर्ष की प्रथम छमाही में 60,713 करोड़ रुपए की रिकॉर्ड वसूली की सूचना दी है जो विगत वित्‍तीय वर्ष की प्रथम छमाही के दौरान वसूल की गई राशि की दोगुनी है। आगे भी उल्‍लेखनीय वसूली की आशा की जाती है क्‍योंकि अधिक मूल्‍य वाले कई खाते राष्‍ट्रीय कंपनी विधि अधिकरण में समाधान प्रक्रिया के अग्रिम चरण पर हैं।
*****
